
 

 

Broj: 01,02-50-14-803-2,5/15    

Sarajevo, 15. 09. 2015. godine 

 

 

 

Na osnovu člana 8. Zakona o ministarskim imenovanjima, imenovanjima Vijeća ministara i 

drugim imenovanjima Bosne i Hercegovine ("Službeni glasnik BiH", broj 37/03), člana 48. 

stav (2) Zakona Bosne i Hercegovine o izvršenju krivičnih sankcija, pritvora i drugih mjera 

("Službeni glasnik BiH", broj: 12/10 i 100/13) i Odluke o raspisivanju javnog konkursa, broj: 01,02-

50-14-803-2,4/15, od 15.09.2015. godine Privremena zajednička komisija oba doma 

Parlamentarne skupštine BiH za provođenje procedure za imenovanje članova Nezavisne 

komisije za praćenje uslova boravka u zavodima, postupanje i poštivanje ljudskih prava lica 

nad kojima se izvršavaju krivične sankcije i druge mjere koje je izrekao u krivičnom 

postupku Sud Bosne i Hercegovine, strani sudovi za djela predviđena Krivičnim zakonom 

Bosne i Hercegovine ili međunarodnim ugovorom čija je potpisnica Bosna i Hercegovina ili 

drugi sud u skladu sa zakonom Bosne i Hercegovine  r a s p i s u j e 

 

JAVNI KONKURS 

ZA IMENOVANJE ČLANOVA NEZAVISNE KOMISIJE ZA PRAĆENJE USLOVA 

BORAVKA U ZAVODIMA, POSTUPANJE I POŠTIVANJE LJUDSKIH PRAVA 

LICA NAD KOJIMA SE IZVRŠAVAJU KRIVIČNE SANKCIJE I DRUGE MJERE 

KOJE JE IZREKAO U KRIVIČNOM POSTUPKU SUD BOSNE I HERCEGOVINE, 

STRANI SUDOVI ZA DJELA PREDVIĐENA KRIVIČNIM ZAKONOM BOSNE I 

HERCEGOVINE ILI MEĐUNARODNIM UGOVOROM ČIJI JE POTPISNIK 

BOSNA I HERCEGOVINA ILI DRUGI SUD U SKLADU SA ZAKONOM BOSNE I 

HERCEGOVINE 

 

Javni konkurs se raspisuje za članove Nezavisne komisije za praćenje uslova boravka u 

zavodima, postupanje i poštivanje ljudskih prava lica nad kojima se izvršavaju krivične 

sankcije i druge mjere koje je izrekao u krivičnom postupku Sud Bosne i Hercegovine, strani 

sudovi za djela predviđena Krivičnim zakonom Bosne i Hercegovine ili međunarodnim 

ugovorom čija je potpisnica Bosna i Hercegovina, ili drugi sud u skladu sa zakonom Bosne i 

Hercegovine (u daljnjem tekstu: Nezavisna komisija) – 5 (pet) članova. 

 

 

Nezavisnu komisiju imenuje i razrješava Parlamentarna skupština BiH. Članovi Nezavisne 

komisije imenuju se na mandat od pet godina, s mogućnošću ponovnog izbora na još jedan 

mandat. 

 

 

Članovi Nezavisne komisije treba da budu stručnjaci ili poznavaoci pravne ili druge srodne 

oblasti, kao što su: pravosuđe, uprava, penologija, socijalna zaštita, psihologija, pedagogija i 

slično. 

 

1. Nadležnosti Nezavisne komisije 

 

Nadležnost Nezavisne komisije određena je članom 48. Zakona Bosne i Hercegovine o izvršenju 

krivičnih sankcija, pritvora i drugih mjera ("Službeni glasnik BiH", br. 12/10 i 100/13). 

 

2. Opći uslovi 

 

Kandidat za člana Nezavisne komisije mora ispunjavati sljedeće opće uslove: 

 da je stariji od 18 godina; 

 da je državljanin Bosne i Hercegovine; 

 da nije otpušten iz državne službe u institucijama Bosne i Hercegovine, odnosno 

entiteta kao rezultat disciplinske mjere u periodu od tri godine  prije dana objavljivanja  

     upražnjene pozicije; 

 da nije obuhvaćen odredbom člana IX. stav 1. Ustava Bosne i Hercegovine. 

 

3. Posebni uslovi  

 

Osim općih uslova, kandidat za člana Nezavsine komisije mora ispunjavati i sljedeće posebne 

uslove, i to:  

 Visoka stručna sprema (VII stepen obrazovanja odnosno najmanje 240 ECTS po 

Bolonjskom procesu školovanja) iz oblasti prava, uprave, penologije, socijalne zaštite, 

psihologije, pedagogije i slično; 

 Najmanje pet godina radnog iskustva  u oblasti pravosuđa, uprave, penologije, 

socijalne zaštite, psihologije, pedagogije i slično; 

 Poželjno iskustvo u oblasti izvršenja krivičnih sankcija, pritvora i drugih mjera 

 da protiv njega nije pokrenut krivični postupak za krivično djelo za koje je predviđena  

    kazna zatvora tri i više godina;  

 da mu nije izrečena zatvorska kazna za krivično djelo počinjeno s umišljajem u skladu s  

     krivičnim zakonima u Bosni i Hercegovini; 

 

Pod radnim iskustvom podrazumijeva se isključivo radno iskustvo nakon stjecanja visoke 

stručne spreme. 

 

 

4. Potrebni dokumenti: 

 

Uz prijavu na javni konkurs, kandidat za člana Nezavisne komisije dužan je priložiti sljedeće 

dokumente: 

 

 radnu biografiju (CV) sa adresom i broj telefona; 

 uvjerenje o državljanstvu Bosne i Hercegovine, ne starije od šest mjeseci; 

 ovjerenu kopiju fakultetske diplome (nostrificiranu diplomu, ako fakultet nije završen u 

Bosni i Hercegovinu ili je diploma stečena u nekoj drugoj državi nakon 

6.4.1992.godine) odnosno za kandidate koji su visoko obrazovanje stekli po 

Bolonjskom procesu uz fakultetsku diplomu i dodatak diplomi;    

 dokaz o radnom iskustvu u oblasti pravosuđa, uprave, penologije, socijalne zaštite, 

psihologije, pedagogije i slično; 

 dokaz o iskustvu u oblasti izvršenja krivičnih sankcija, pritvora i drugih mjera, koje je 

izdala relevantna institucija; 

 dokaz da protiv njega nije pokrenut krivični postupak za krivično djelo za koje je 

predviđena kazna zatvoratri ili više godina, izdat od nadležnog suda (ne stariji od tri 

mjeseca); 

 svojeručno potpisanu izjavu i ovjerenu  kod nadležnog organa da mu nije izrečena 

zatvorska kazna za krivično djelo počinjeno s umišljajem u skladu s krivičnim 

zakonima u Bosni i Hercegovini, te saglasnost da Privremena zajednička komisija 

može, po potrebi,  po službenoj dužnosti zatražiti od nadležnog organa dokaz o 

nosuđivanosti;  

 dokaz (ovjerena izjava) da nije otpušten iz državne službe u institucijama Bosne i 

hercegovine, odnosno entiteta kao rezultat disciplinske mjere u periodu od tri godine 

prije dana objavljivanja upražnjene pozicije, 

 izjavu da nije obuhvaćen odredbom člana IX. stav 1. Ustava Bosne i Hercegovine 

(ovjerenu od nadležnog organa) . 

 

 

Dokumenti se dostavljaju u originalu ili ovjerenoj kopiji. 

 

5. Ostale napomene 

 

Nakon provedenog javnog konkursa, kandidati koji budu ispunjavali uslove javnog konkursa 

bit će pozvani na intervju.   

Cilj intervjua je utvrđivanje stručnosti i osposobljenosti kandidata za obavljanje poslova, te 

krajnja i sveukupna ocjena kandidata. 

 

Nakon obavljenog intervjua, Privremena zajednička komisija oba doma Parlamentarne 

skupštine BiH za provođenje procedure za imenovanje članova Nezavisne komisije za 

praćenje uslova boravka u zavodima, postupanje i poštivanje ljudskih prava lica nad kojima 

se izvršavaju krivične sankcije i druge mjere koje je izrekao u krivičnom postupku Sud Bosne 

i Hercegovine, strani sudovi za djela predviđena Krivičnim zakonom Bosne i Hercegovine ili 

međunarodnim ugovorom čija je potpisnica Bosna i Hercegovina ili drugi sud u skladu sa 

zakonom Bosne i Hercegovine utvrdit će prijedlog liste kandidata prema broju dobivenih 

bodova, koju će dostaviti Predstavničkom domu i Domu naroda Parlamentarne skupštine BiH 

na daljnji postupak. 

 

6. Podnošenje prijave 

 

Јаvni kоnkurs оbјаvlјuje se u ''Službеnоm glаsniku BiH'', ''Službеnоm glаsniku Brčkо 

Distriktа BiH'' i nа wеb-strаnici Pаrlаmеntаrnе skupštinе Bosne i Hercegovine  

www.parlament.ba (Sekretarijat/Oglasi/Konkursi/Interno/), te obavještenje o javnom 

konkursu u dnеvnim listоvimа  „   Oslobođenje“, „ Večernji list “ i  „Euro Blic “,.  

 

Prijavu s traženim dokumentima potrebno je dostaviti najkasnije 21 dan od dana objavljivanja 

javnog konkursa u "Službenom glasniku BiH" lično ili poštom, preporučeno, na adresu:  

 

Privremena zajednička komisija oba doma Parlamentarne skupštine BiH za provođenje 

procedure za imenovanje članova Nezavisne komisije za praćenje uslova boravka u 

zavodima, postupanje i poštivanje ljudskih prava lica nad kojima se izvršavaju krivične 

sankcije i druge mjere koje je izrekao u krivičnom postupku Sud Bosne i Hercegovine, 

strani sudovi za djela predviđena Krivičnim zakonom Bosne i Hercegovine ili 

međunarodnim ugovorom čija je potpisnica Bosna i Hercegovina ili drugi sud u skladu 

sa zakonom Bosne i Hercegovine 

 

"JAVNI KONKURS  za imenovanje članova Nezavisne komisije za praćenje uslova 

boravka u zavodima, postupanje i poštivanje ljudskih prava lica nad kojima se 

izvršavaju krivične sankcije i druge mjere koje je izrekao u krivičnom postupku Sud 

Bosne i Hercegovine, strani sudovi za djela predviđena Krivičnim zakonom Bosne i 

Hercegovine ili međunarodnim ugovorom čija je potpisnica Bosna i Hercegovina, ili 

drugi sud u skladu sa zakonom Bosne i Hercegovine - NE OTVARATI" 

Trg BiH br. 1, 71 000 Sarajevo. 

 

 

*Neblagovremene, nepotpune i neuredne prijave neće biti razmatrane. 

 

 

http://www.parlament.ba/

